
ВЛАДА НА РЕПУБЛИКА СЕВЕРНА МАКЕДОНИЈА

Врз основа на член 84 став (5) од Законот за воздухопловство („Службен весник на 
Република Северна Македонија“ бр.14/24, 224/24, 3/25 и 144/25), а во врска со член 3 од 
Мултилатералната спогодба меѓу Европската заедница и нејзините земји членки, 
Република Албанија, Босна и Херцеговина, Република Бугарија, Република Хрватска, 
Република Македонија, Република Исланд, Република Црна Гора, Кралството Норвешка, 
Романија, Република Србија и Мисијата на Обединетите нации за привремена 
администрација на Косово за основање на Европската заедничка воздухопловна област 
ратификувана со Законот за ратификација на Мултилатералната спогодба („Службен 
весник на Република Македонија“ бр.27/07, 98/09 и „Службен весник на Република 
Северна Македонија“ бр.259/19), Владата на Република Северна Македонија, на 
седницата, одржана на 7 јули 2026 година, донесе

УРЕДБА ЗА ПРАВИЛАТА ЗА ДОДЕЛУВАЊЕ НА СЛОТОВИ

Член 1
Со оваа уредба се пропишуваат правилата за доделување на слотови.

Член 2
(1) Правилата за доделување на слотови се утврдени со Регулативата (ЕЕЗ) бр. 95/93 од 

18 јануари 1993 година за заеднички правила за доделување на слотови на аеродромите во 
Заедницата, изменета и дополнета со Регулатива (ЕЕЗ) бр. 793/2004 од 21 април 2004 
година на Европската Унија (во натамошниот текст: ЕУ Регулатива 95/93), која е дадена 
во прилог и е составен дел на оваа уредба.

(2) Поимите, „Заедница (Community)“, „Право на заедницата (Community law)“, 
„Законски прописи на Заедницата (Community legislation)“, „Инструменти на Заедницата 
(Community instruments)“, „Договор за ЕЗ (EC Treaty)“, „Аеродром на Заедницата 
(Community airport)“, „Службен весник на Европските Заедници (Official Journal of the 
European Communities)“, „Службен весник на Европската Унија (Official Journal of the 
European Union)“, „Авиопревозник од Заедницата (Community air carrier)“ и „земја(-и) 
членка(-и) (Member State(s))“ употребени во ЕУ Регулативата 95/93 се дефинираат 
согласно точките 2 и 3 од Анексот II на Мултилатералната спогодба меѓу Европската 
заедница и нејзините земји членки, Република Албанија, Босна и Херцеговина, Република 
Бугарија, Република Хрватска, Република Македонија, Република Исланд, Република 
Црна Гора, Кралството Норвешка, Романија, Република Србија и Мисијата на 
Обединетите нации за привремена администрација на Косово за основање на Европската 
заедничка воздухопловна област ратификувана со Законот за ратификација на 
Мултилатералната спогодба („Службен весник на Република Македонија” бр.27/07, 98/09 
и „Службен весник на Република Северна Македонија“ бр.259/19).

Член 3
Cо денот на влегувањето во сила на оваа уредба престанува да важи Уредбата за 

правилата за доделување на слотови („Службен весник на Република Македонија“ 
бр.121/10 и 125/10).

Член 4
Оваа уредба влегува во сила наредниот ден од денот на објавувањето во „Службен 

весник на Република Северна Македонија“.

Бр. 57-4373/9 Претседател на Владата
7 јули 2026 година на Република Северна Македонија,

Скопје проф. д-р Христијан Мицкоски, с.р.

